

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է կատարել միջհոդվածային վերաբաշխում 57,500.0 հազար դրամ գումարի չափով՝ ՀՀ Կոտայքի մարզի Չարենցավան համայնքի Բջնի բնակավայրի հանրապետական նշանակության «Ամրոց» պատմության և մշակույթի անշարժ հուշարձանի հարակից տարածքում գտնվող` 07-019-0023-0011 ծածկագրով Չարենցավան համայնքի Բջնի բնակավայրի 1-ին փողոց 12-րդ փակուղի 4 բնակելի տուն հասցեի քաղաքացու սեփականությունը հանդիսացող անշարժ գույքի համար փոխհատուցման ենթակա գումարը նոտարի դեպոզիտային հաշվին ուղղելու նպատակով:
Ընթացիկ իրավիճակը և խնդիրները.
[bookmark: _GoBack]ՀՀ կառավարության 2023 թվականի հունվարի 26-ի N 118-Ն որոշմամբ Չարենցավան համայնքի Բջնի բնակավայրի հանրապետական նշանակության «Ամրոց» պատմության և մշակույթի անշարժ հուշարձանի հարակից տարածքում գտնվող` 07-019-0023-0011 ծածկագրով Չարենցավան համայնքի Բջնի բնակավայրի 1-ին փողոց 12-րդ փակուղի 4 բնակելի տուն հասցեի և 07-019-0023-0020 ծածկագրով Չարենցավան համայնքի Բջնի բնակավայրի 1-ին  փողոց 12-րդ փակուղի 2 հողամաս հասցեի քաղաքացիների սեփականությունը հանդիսացող անշարժ գույքի նկատմամբ «Հանրության գերակա շահերի ապահովման նպատակով սեփականության օտարման մասին» ՀՀ օրենքով սահմանված կարգով ճանաչվել է հանրության գերակա շահ: ՀՀ կառավարության 2023 թվականի ապրիլի 21-ի N 577-Ն որոշմամբ հատկացվել է 65,540.0 հազար դրամ գումար նշված հողամասերի նկատմամբ գույքային իրավունքների ձեռքբերման և գրանցման համար:
07-019-0023-0020 ծածկագրով հողամասի սեփականատիրոջ հետ կնքվել է պայմանագիր և գումարն արդեն փոխանցվել է, իսկ 07-019-0023-0011 ծածկագրով հողամասի սեփականատերերի հետ պայմանագիրը հնարավոր չի եղել կնքել, քանի որ վերջիններս դիմել են դատարան՝ բողոքարկելու ՀՀ կառավարության 2023 թվականի հունվարի 26-ի N 118-Ն որոշումը: «Հանրության գերակա շահերի ապահովման նպատակով սեփականության օտարման մասին» օրենքի 12-րդ հոդվածի 1-ին մասի համաձայն՝ «Եթե օտարման պայմանագրի նախագիծն օտարվող սեփականության սեփականատիրոջը և օտարվող սեփականության նկատմամբ գույքային իրավունքներ ունեցողներին ուղարկելուց հետո` երեք ամսվա ընթացքում, օտարման պայմանագիր չի կնքվում, ապա ձեռքբերողը պարտավոր է մեկ ամսվա ընթացքում սեփականության օտարման դիմաց ոչ պակաս, քան սույն օրենքով սահմանված կարգով որոշված փոխհատուցման ենթակա գումարը հանձնել դատարանի կամ նոտարի դեպոզիտ հաշիվ (այսուհետ՝ դեպոզիտ)»: Օտարման պայմանագրի կնքման համար սահմանված  երեք ամսյա ժամկետը լրացել է 18.07.2023թ.-ին, իսկ փոխհատուցման ենթակա գումարը դատարանի կամ նոտարի դեպոզիտ հաշիվ հանձնելու ժամկետը լրանում է 19.08.2023թ.-ին:

Կարգավորման նպատակը և բնույթը. 
Որոշման նախագծի ընդունմամբ հնարավորություն կընձեռնվի ՀՀ Կոտայքի մարզպետարանին 07-019-0023-0011 ծածկագրով հողամասի համար նախատեսված փոխհատուցման գումարը փոխանցել նոտարի դեպոզիտ հաշվին:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի «Հանրության գերակա շահերի ապահովման նպատակով սեփականության օտարման մասին» օրենքի 12-րդ հոդվածի 1-ին մասի կատարումը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագծի կապը ռազմավարական փաստաթղթերի հետ բացակայում է: Նախագիծը բխում է ՀՀ կառավարության 2023 թվականի հունվարի 26-ի N 118-Ն որոշման 5-րդ կետից և «Հանրության գերակա շահերի ապահովման նպատակով սեփականության օտարման մասին» օրենքի 12-րդ հոդվածի 1-ին մասից:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



